
Annotatsiya

Ushbu maqolada o‘zbek mumtoz musiqasi vositasida talabalarning badiiy didini
shakllantirishning nazariy jihatlari o‘rganilgan. Maqolada mumtoz musiqaning estetik
ta’siri, talabalarda musiqiy did va madaniy ongni rivojlantirish mexanizmlari tahlil
gilinadi. Shu bilan birga, talabalarning musiqiy tarbiyasi va didini shakllantirishda

pedagogik yondashuvlar va metodik tavsiyalar ko‘rib chiqiladi.

Kalit so‘zlar: O‘zbek mumtoz musiqasi, badily did, talaba tarbiyasi, estetik

tarbiya, musiqiy ta’lim.
AHHOTaLIMSI

B cratee  wuccimemyroTcs  TEOpPETHUYECKHE  BONPOCHI  (HOPMHUPOBAHHS
XYyJI0’)KECTBEHHOTO BKyCa CTYACHTOB 4Yepe3 Y30€KCKYI KIACCHUUYECKYI0 MY3BIKY.
PaccmarpuBaeTcst scTeTHUeCKO€ BO3ACHCTBHE KJIACCUYECKOW MY3BIKH, MEXAHU3MBbI
pa3BUTUSL MY3BIKQIBHOIO BKyCa W KYJbTYPHOTO CO3HAHUS CTYACHTOB. Takxke
AHAIM3UPYIOTCS TEAarOTMYeCKUe MOAXOAbl M METOJAUMYECKHE PEKOMEHAAIMU IO

CI)OpMHpOBaHI/IIO MY3bIKAJIbHOI'O BOCIIMTAHUSA U XYIOKCCTBCHHOI'O BKyCa CTYACHTOB.

KinroueBbie crnoBa: VY30ekckas Kiaccuueckas My3bIKa, XYI0)KECTBEHHBIM BKYC,

BOCIIMTAHHUEC CTYACHTOB, OCTCTUUCCKOC BOCIITUTAHUEC, MY3bIKAJIbHOC O6pa?>OBaHI/Ie.

Abstract

This article explores the theoretical aspects of developing students’ artistic taste
through Uzbek classical music. It examines the aesthetic influence of classical music,
mechanisms for cultivating musical taste and cultural awareness among students, and
pedagogical approaches. Additionally, methodological recommendations for

fostering students’ musical education and artistic taste are discussed.

Keywords: Uzbek classical music, artistic taste, student education, aesthetic

education, music education.

Mumtoz musiganing milliy madaniy meros sifatidagi ahamiyati insonning,
xususan, yosh avlodning badiiy didini rivojlantirishda begiyosdir. Milliy meros nafagat
o‘tmish tajribalarini saqlab qoladi, balki yoshlarni ma’naviy va estetik jihatdan
tarbiyalashda ham asosiy vosita vazifasini bajaradi. Musiga, san’atining alohida turi
sifatida emas, balki talabalarning badiiy didi va kasbiy madaniyatini shakllantiruvchi
samarali vosita ekanligini ta’kidlash lozim. Mumtoz asarlar, xususan magomlar,
nafaqat milliy qo‘shiqchilikni rivojlantirishga xizmat qiladi, balki bo‘lajak
musigachilarda badiiy tafakkur va didni mustahkamlashga yordam beradi. Badiiy did
— inson tomonidan yaratilgan go‘zal va mukammal asarlarni tanlash, gadrlash, ularni

yaratishga intilish hissini 0z ichiga oladi.

Bo‘lajak musiqachilarning badily didini shakllantirishda milliy musiqiy
merosdan unumli foydalanish alohida ahamiyatga ega. Mumtoz milliy musiganing
betakror namunasi bo‘lgan maqomlarda musiqiy shakl va lad tuzilishi aniq ifodalanadi.
Talabalarga magomlar hagidagi chuqur tushunchalarni berish ularning badiiy didini
rivojlantirishda muhim vositadir. Magom sho’balari, ularning lad va tonallik tizimi,
na’mudlar (har bir maqomning o°ziga xos musiqiy lavhalari) talabalarga magomni

chuqur anglash imkonini yaratadi.

Masalan, Xorazm maqomlari tizimida “Rost” maqomi ladning I, IT va V
pardalari asosida ijro etiladi va bu magomning turli sho’balarida takrorlanadi. Shu bilan
birga “tani maqom” elementi maqomning barcha qismlarida o‘z ifodasini saqlaydi.
Boshga maqomlarda esa (masalan, “Navo” yoki “Segoh™) ladlar o‘zgarishi orqali
o‘ziga xos estetik rang beriladi. Talabalar maqom sho’balari va na’mudlarni chuqur

o‘rganish orqali badiiy did va musiqiy tafakkurini rivojlantiradi.

Mumtoz qo‘shiq va ashulalar ham yosh avlodning badiiy didini shakllantirishda
muhim manbadir. Ular nafagat musigiy va ijro mahorati, balki chuqur mazmun va
she’riy ma’no orqali tarbiyaviy rol o‘ynaydi. Masalan, Alisher Navoiy, Fuzuliy, Lutfiy
va boshqa klassik shoirlarning asarlari asosida yaratilgan qo‘shiqlar talabalarda estetik
did va mazmunni tushunish qobiliyatini oshiradi. Shu bilan birga, bastakorlar (Y.
Rajabiy, T. Jalilov, D. Zokirov va boshqalar) tomonidan yaratilgan asarlar ham milliy

an’analarga tayanib, yoshlar badiiy didini shakllantirishda xizmat qiladi.

Musiqga ta’limida bo‘lajak o‘qituvchilarni mumtoz qo‘shiq va magqomlarni chuqur
o‘rganishga jalb qilish, ularni tinglash va ijro qilish ko‘nikmalarini rivojlantirish juda

muhim. Shu yo‘l bilan ular:

« Musiqiy asarlarning mualliflari va ularning ijodiy merosi bilan tanishadi;

« Mumtoz musiganing boshga xalglarning asarlaridan fargli xususiyatlarini
anglaydi;

« Ijrochilik mahoratini rivojlantiradi va badily qiymatini baholashni o‘rganadi;

« Bo‘lajak o‘quvchilar uchun asarlarni tushuntira olish ko‘nikmasini egallaydi.

Shu bilan birga, pedagoglarning metodik yondashuvi, mashg‘ulotlarni tashkil etish
uslubi va musiqiy manbalarni tanlash bo‘yicha malakasi bo‘lajak musiqgachilarning
badiiy didini shakllantirishda hal giluvchi ahamiyatga ega. Mumtoz musigani
o‘rganish jarayoni talabalarning nafagat estetik didi, balki professional musiqiy
ko‘nikmalarini rivojlantirishga xizmat giladi. O‘zbek xalqi tarixida musiqa

vositasida shaxs badiiy didini shakllantirish borasida to‘plangan boy tajriba nasldan-

naslga an’anaviy musiqiy bilim va ko‘nikmalarni o‘tkazishda muhim ahamiyat kasb
etadi. Mumtoz qo‘shiqlar, maqomlar va turli cholgu asboblari yordamida ijro etilgan
kuylashlar fagat ma’naviy-ma’rifiy vosita sifatida emas, balki estetik tajriba va ijodiy

qobiliyatlarni rivojlantirishda ham asosiy rol o‘ynaydi.

Bo‘lajak musiqa o‘qituvchilarida badiiy didni shakllantirish jarayonida an’anaviy
va zamonaviy usullarni uyg‘unlashtirish muhimdir. Masalan, talabalar shy‘balar
tuzilishi, na’mud va avjlar mexanizmlari, maqomning lad va ritmikasi haqida nazariy
bilimlar berilsa, amaliyotda ularni ijro qilish orqgali to‘liq tushunish va his qilish
imkoniyati yaratiladi. Bu esa ularning milliy musiqa merosiga bo‘lgan hurmatini

oshirish va ijodiy salohiyatlarini yuksaltirishda qo‘l keladi.

Shu bilan birga, badiiy didni shakllantirishda yosh ustozlarning tajribasi va
xonandalar ijro uslublari namuna sifatida ahamiyatga ega. Mashg‘ulotlar davomida
talabalar o‘rganilayotgan asarlarning turli ijro variantlari bilan tanishadi, ularning har
biri she’riy mazmun va musiqiy izohlarni ganday aks ettirishini o‘rganadi. Bu jarayon
ularning estetik his qilish qobiliyatini rivojlantirishda va o‘ziga xos ijodiy tajriba

to‘plashda muhim omil hisoblanadi.

Shuningdek, zamonaviy texnologiyalardan foydalanish talabalar badiiy didini
rivojlantirishda katta imkoniyatlar yaratadi. Masalan, mumtoz qo‘shiglar va
magomlarning audio va video yozuvlari, interaktiv dasturlar orgali ularni tinglash va
tahlil qilish orqali talabalar nazariy bilim va amaliyotni bir vaqtning o‘zida
egallaydilar. Bu esa, 0z navbatida, badiiy didning chuqurroq va tizimli shakllanishiga

xizmat qiladi.

Badiiy didni shakllantirishda talabalar faol ishtiroki, ularning ijodiy fikrlash
qobiliyati va mahoratini qo‘llab-quvvatlash alohida ahamiyatga ega. Talabalar
shy‘balarni tinglab, ularni ijro etish, shuningdek, ularning mazmuni va musiqiy

xususiyatlarini tahlil qilish orqali o‘zbek mumtoz musiqasi merosini faol ravishda

o‘zlashtiradilar. Bu jarayon ularning kelajakdagi pedagogik faoliyatida ham muhim

metodik asos bo‘lib xizmat qiladi.

Shu tariga, milliy musiqiy merosning o‘rganilishi va uning pedagogik vosita sifatida
qo‘llanilishi bolalar va yoshlar badiiy didini rivojlantirishda, ularda estetik va ma’naviy
qadriyatlarni shakllantirishda asosiy rol o‘ynaydi. Mumtoz qo‘shiqlar, maqomlar,
cholgu asboblari va ijro uslublari orqali talabalar nafagat musigiy bilim va
ko‘nikmalarga ega bo‘ladi, balki milliy madaniy merosni chuqur his etish va gadrlash

gobiliyatini ham rivojlantiradilar.

